
GOUVENE CUOMO ANONSE FOWOM FOMASYON SOU PREVANSYON ABI
GRANMOUN

Eta ap ofri Enstitisyon finansye ak pwofesyonél yo fomasyon nan rejyon Finger
Lakes, Vil New York, ak Capital Region

Gouvéné Andrew M. Cuomo jodia te anonse ke Depatman Sévis Finansye ak Biwo
Sevis Fanmi ak Timoun nan Eta New York te fé patenarya pou ofri enstitisyon finansye
ak pwofesyonél yo sesyon fomasyon sou efikasite pou rekonét, anpeche abi finansye
sou grnamoun -- itilizasyon ilegal oswa inapwopriye lajan yon adilt aje, pwopriyete,
oswa resous yo pa yon |6t moun.

“‘Pwofesyonél sa yo nan yon pozisyon ki esansyélman enpotan pou detekte fwod epi
mete fen nan eksplwatasyon finansye sou moun ki aje,” te deklare Gouvéné Cuomo.
‘FOmasyon sa a ap ede anplwaye yo nan bank, kredi inyon, ansanm aveék 10t enstitisyon
finansye yo idantifye posib siy avetisman epi rapidman rapote abi ki sispék.”

Yap ofri fomasyon an nan lokasyon ki annapreé yo:
= Madi 20 oktob de 1 p.m. jiska 3 p.m. — Etablisman Fomasyon sou Sekirite
Piblik, 2914 County Rd. 48, Canandaigua.
= Jedi 29 oktob de 1 p.m. jiska 3 p.m. — Depatman Sevis Finansye NYS, One
State Street, New York, NY.
= Jedi 5 novanm de 1 p.m. jiska 3 p.m. — Siena College, Lonnstrum Dining Hall,
515 Loudon Rd, Loudonville.

Nan chak sesyon, reprezantan yo ki soti nan eta ap disponib pou rankontre avek
manadjé bank ak kredi inyon yo, ofisye konfomite, anti-blanchisman lajan /Lwa sou
sekré ofisye labank, ak konsey jeneral epi diskite fason enstitisyon ak pwofesyonél yo
ka travay efikasman pou anpeche abi finansye.

Sijé kap kouvri nan fdomasyon sa ap gen ladan:
= Rekonét siy eksplwatasyon finansye pami kliyan granmoun yo
= Kijan Sévis Pwoteksyon Adilt ansanm aveék Iot resous kominoté yo ka ede
anpeche abi granmoun

= Enpotans pou rapote abi ki sispék sou granmoun yo bay sévis Pwoteksyon
granmoun, lapolis, ak depatman sévis finansye

= Pwoteksyon anba Iwa federal ak eta ki pémét pwofesyoneél finansye yo rapote
bay otorite yo abi ki sispék.

FOmasyon sa yo se dénye pati nan efdo ankou Gouvéné Cuomo pou pwoteje Nouyoke
yo kont eksplwatasyon finansye. Byen boné ane sa, Depatman Sévis Finansye te
pibliye yon gid réglemanté pou enstitisyon finansye yo pou idantifye epi mete fen nan
abi finansye sou granmoun epi voye yon kantite sondaj bay bank ak kredi inyon yo pou
rasanble enfomasyon sou régleman enstitisyon sa yo te mete anplas pou pwoteje
konsomate yo kont eksplwatasyon finansye sou granmoun. Anplis, Depatman an te
adopte yon kantite 10t regleman pou régleman asirans lavi ak kontra anwite sou dénye
ane ki sot pase yo sa ki te ede egalman anpeche abi finansye sou granmoun.

Anthony J. Albanese, Sipé-entandan pa Entérim Sévis Finansye, te deklare,
“‘Malerezman, Nouyoké granmoun yo two souvan sible pou fwod finansye ak abi. Nap
kontinye pran yon varyete aksyon sou plizyé pwen, travay etwatman avék enstitisyon
finansye yo pou idantifye epi envestige eksplwatasyon finansye sou granmoun yo.”

Komisyoné pa entérim OCFS Sheila J. Poole te deklare, “Kom kantite Nouyokeé aje
yo ak kontinye grandi, kidonk gen anpil opotinite pou malonét san skripil ak predaté aji
kont yo. Edike piblik la ansanm avek |6t entévenan yo se kle pou deteksyon boné
evantyeél eksplwatasyon. Nou kontan pou nou ofri sesyon fomasyon sa yo pou ede
anplwaye ki nan premye liy yo nan endistri finansye yo rekonét siy avétisman epi mete
fen nan tranzaksyon an anvan li two ta.”

Resan etid te jwenn ke eksplwatasyon finansye sou moun ki aje se fom abi ki pi komen
ke granmoun yo ap fé fas, sa koze pét finansye ak soufrans pou moun aje yo ansanm
avek fanmi yo. Yon etid MetLife te fé nan 2011 te estime ke eksplwatasyon finanse
koute granmoun yo kap viv nan Etazini omwen $2.9 milya chak ane. Anplis, yon sondaj
nan ane 2010 ki te fét pa Investor Protection Trust te estime ke youn sou senk
Ameriken ki gen laj 65 ane te viktim fwod finansye, yon statistik etonan ki kache
jeneralizasyon ak ijans pwoblém nan.

Si w sispék ke yon moun aje ka viktim eksplwatasyon finansye, ou ta dwe kontakte
otorite yo, enkli Sévis Pwoteksyon Adilt. Sévis Pwoteksyon Adilt ke Biwo Eta pou Seévis
Timoun ak Fanmi jere, e yo lokalize nan chak konte nan eta. Yo gen otorizasyon pou
ankete sou eksplwatasyon finansye ke yo sispek ki fét sou adilt ki vilnerab yo epi
enteveni jan sa apwopriye.

Pou w jwenn yon lis inite sévis pwoteksyon adilt ki nan tout konte yo nan eta New York,
tanpri vizite http://www.ocfs.state.ny.us/main/localdss.asp.

Pou rapote eksplwatasyon finansye yo sispek sou granmoun, moun yo ansanm avek
enstitisyon finansye yo ta dwe kontakte inite APS lokal yo oswa rele liy telefon dirék nan
tout eta nan 1-800-342-3009 (peze opsyon 6).

Pou rezeve pou yon sesyon fomasyon, enstitisyon finansye yo ta dwe kontakte 212-
480-2306 oswa imel Elder.Protection@dfs.ny.gov. Tanpri enkli non ak tit moun kap
patisipe yo epi endike nan ki fomasyon yap patisipe.

